
2 mart 2022-ci il, çərşənbə 5
Azərbaycan Respublikası Nazirlər Kabinetinin Qərarı

№  53              Bakı şəhəri, 26 fevral  2022-ci il

“Mediasiya xərclərinin dövlət büdcəsi 
vəsaiti hesabına ödənilməsi Qaydası”nın 
təsdiq edilməsi haqqında” Azərbaycan 
Respublikası Nazirlər Kabinetinin 2019-cu 
il 16 avqust tarixli 360 nömrəli Qərarında 
dəyişiklik edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabine-
tinin 2019-cu il 16 avqust tarixli 360 nömrəli 
Qərarı (Azərbaycan Respublikasının Qanun-
vericilik Toplusu, 2019, № 8, maddə 1465, 
№ 12, maddə 2065; 2020, № 9, maddə 1220; 
2021, № 3, maddə 292) ilə təsdiq edilmiş 
“Mediasiya xərclərinin dövlət büdcəsi vəsaiti 
hesabına ödənilməsi Qaydası”nda aşağıdakı 

dəyişikliklər edilsin:
1. Aşağıdakı məzmunda 2.3-1-ci bənd 

əlavə edilsin:
“2.3-1. Mediasiya xərclərini ödəmək üçün 

kifayət qədər vəsaiti olmayan fiziki şəxslərə 
aşağıdakılar aiddir:

2.3-1.1. ünvanlı dövlət sosial yardımı alan 
ailələrin üzvləri;

2.3-1.2. Azərbaycan Respublikası Əmək 
və Əhalinin Sosial Müdafiəsi Nazirliyinin 
tabeliyində Dövlət Məşğulluq Agentliyinin 
müvafiq yerli qurumlarında və “DOST” 
mərkəzlərində işsiz kimi qeydiyyatda olan 
şəxslər.”.

2. 2.4.2-ci yarımbənd və 2.5-ci bənd aşağı-
dakı redaksiyada verilsin:

“2.4.2. fiziki şəxsin bu Qaydanın 2.3-1-ci 
bəndində qeyd edilən kateqoriyalardan birinə 

aid olduğunu təsdiqləyən sənədin surəti;
2.5. Fiziki şəxsin bu Qaydanın 2.3-1-ci 

bəndində qeyd edilən kateqoriyalardan birinə 
aid olduğunu təsdiqləyən sənəd onun müraciəti 
əsasında Azərbaycan Respublikasının Əmək 
və Əhalinin Sosial Müdafiəsi Nazirliyi 
tərəfindən verilir. Fiziki şəxs həmin sənədi 
Azərbaycan Respublikası Əmək və Əhalinin 
Sosial Müdafiəsi Nazirliyinin “e-sosial” 
internet portalında yaradılan elektron kabi-
neti vasitəsilə və ya “DOST” mərkəzlərinə 
müraciət etməklə əldə edə bilər.”. 

Əli ƏSƏDOV  
Azərbaycan Respublikasının  

Baş naziri

Qoşulmama Hərəkatının UNESCO yanındakı 
qrupunun 2022-ci ildə ilk plenar iclası keçirilib

AZƏRTAC xəbər verir ki, 
Azərbaycanın UNESCO yanında daimi 
nümayəndəsi, səfir Elman Abdullayevin 
sədrlik etdiyi QH-nin plenar iclasın-
da qurumun İcraiyyə Şurasının sədri 
Tamara Rastovaç – Siamaşvili, eləcə 
də Qoşulmama Hərəkatına UNESCO 
yanında üzv ölkələrin səfirləri, daimi 
nümayəndələri iştirak ediblər.

Plenar iclası giriş sözü ilə açan 
daimi nümayəndəmiz, səfir Elman 
Abdullayev son 2 ildə dünyamızı 
dəyişdirən COVID-19 ilə mübarizənin 
davam etdiyini, pandemiyanın yeni ça-
ğırışlar, yeni çətinliklər yaratdığını qeyd 
edib. Qoşulmama Hərəkatının sədri 
qismində Azərbaycan COVID-19-a 
qarşı mübarizəyə rəhbərlik etməyə 
davam edir. Ölkəmiz dünyanın hər 
yerində hər bir insan üçün peyvəndin 
təhlükəsiz, səmərəli və əlçatan olması 
istiqamətində səylərini davam etdirir.

Dünyanın ikinci ən böyük si-
yasi platforması olan Qoşulmama 
Hərəkatının 120 üzvünün olduğunu 
xatırladan səfir bildirib ki, Qoşulma-
ma Hərəkatı say baxımından təsirli 
bir dairəyə malikdir və onun dəstəyi 
olmadan çoxtərəfli sahədə irəliləmək 
mümkün deyil. Çoxtərəfliliyin əsasını 
təşkil edən Qoşulmama Hərəkatının 
böyük potensialı var. O, bu toplantının 
Qoşulmama Hərəkatı ilə UNESCO 
arasında əməkdaşlığın perspektivlərini 
araşdırmaq üçün önəmli  imkan 

olduğunu deyib. Diqqətə çatdırıb ki, 
UNESCO-nun yeni seçilmiş İcraiyyə 
Şurasının 58 üzvündən 34-ü Qoşulma-
ma Hərəkatının üzvüdür.

Sonra UNESCO-nun İcraiyyə Şu-
rasının sədri Tamara Rastovaç – Sia-
maşvili çıxış edib. O, İcraiyyə Şurasının 
yeni formatından, Şuranın yeni seçilmiş 
üzvlərindən, onlarla aparılan işlərdən 
söhbət açıb. Qoşulmama Hərəkatının 
çox mühüm platforma olduğunu vur-
ğulayıb. İcraiyyə Şurasının yeni sədri 
plenar iclas iştirakçılarının suallarını 
cavablandırıb.  

İclasda Bakıda Qoşulmama 
Hərəkatı Gənclər Şəbəkəsinin 
Azərbaycan Milli Bölməsinin 
təşkilatçılığı ilə ADA Universitetində ke-
çirilmiş "Milli Qoşulmama Hərəkatının 
Modeli Simulyasiyası" konfransından 
danışılıb. Bildirilib ki, konfransda 
Azərbaycanın xarici işlər naziri Cey-
hun Bayramov gənclərin Qoşulmama 
Hərəkatının Gənclər Şəbəkəsinə 
qoşulmasının təşviq olunduğunu qeyd 
edib və bunun innovativ həllər, so-
sial inkişaf gətirəcəyini və gənclərin 
şəbəkələşməsini formalaşdıracağını 
deyib.

Qeyd edilib ki, Qoşulmama 
Hərəkatının üç gün davam edən Model 
Simulyasiya Konfransında Hərəkatın 
yüksək səviyyəli görüşü simulyasi-
ya edilib və iştirakçı gənclər QH-nin 
nüfuzlu üzvləri kimi çıxış edərək, qlobal 

problemlərin həlli yollarını təklif ediblər.
Diqqətə çatdırılıb ki, Qoşulma-

ma Hərəkatı Gənclər Şəbəkəsinin 
Azərbaycandan olan nümayəndələri 
gənclərin əməkdaşlığına yönəlmiş 
hədəfləri müzakirə etmək üçün Qo-
şulmama Hərəkatına üzv olan digər 
dövlətlərin nümayəndələri ilə görüşlər 
təşkil edirlər. 

İclas iştirakçılarının diqqətinə 
çatdırılıb ki, Azərbaycan Hökuməti 
2022–2023-cü tədris ili üçün İslam 
Əməkdaşlıq Təşkilatına və Qoşul-
mama Hərəkatına üzv dövlətlərin 
vətəndaşlarına ölkənin nüfuzlu 
universitetlərində təqaüdlərin verilməsi 
haqqında qərar qəbul edib. 

Plenar iclasda Qoşulmama 
Hərəkatının UNESCO yanındakı qrupuna 
sədrlik edən Daimi Nümayəndəliyimizin 
fəaliyyətindən söz açılıb, görülən işlərdən 
danışılıb. Daimi Nümayəndəliyimizin 
UNESCO yanında fəaliyyət göstərən 
digər qruplarla əlaqələrinə və onlarla 
keçirilən görüşlərə, eləcə də müəyyən 
edilmiş prioritet sahələrə dair məlumat 
verilib. 

İclasda ötən plenar iclasın hesabatı 
dinlənilib və qəbul olunub. Qoşulmama 
Hərəkatı UNESCO qrupunun İcraiyyə 
Şurasının qarşıdan gələn 214-cü 
sessiyasında bəyanatla çıxış edəcəyi 
bildirilib. 

İclas Qoşulmama Hərəkatı 
ölkələrinin UNESCO orqanlarına 
namizədliyinə və müxtəlif məsələlərə 
dair müzakirələrlə davam edib. 

Şəhla AĞALAROVA 
 AZƏRTAC-ın xüsusi müxbiri

Paris

Azərbaycan Respublikası Nazirlər Kabinetinin Qərarı
№ 54                  Bakı şəhəri, 26 fevral 2022-ci il

“Azərbaycan Respublikasının Kosmik 
Agentliyi (Azərkosmos)” publik hüquqi 
şəxsin Nizamnaməsinin və strukturunun 
təsdiq edilməsi və “Azərkosmos” Açıq 
Səhmdar Cəmiyyətinin Nizamnaməsinin 
və strukturunun təsdiq edilməsi haqqında” 
Azərbaycan Respublikası Nazirlər Kabineti-
nin 2010-cu il 23 dekabr tarixli 240 nömrəli 
Qərarının ləğv edilməsi barədə

 “Azərbaycan Respublikasının Kosmik 
Agentliyi (Azərkosmos)” publik hüquqi şəxsin 
yaradılması haqqında” Azərbaycan Respub-
likası Prezidentinin 2021-ci il 27 aprel tarixli 
1326 nömrəli Fərmanının 6.1-ci bəndinin 
icrasını təmin etmək məqsədilə Azərbaycan 

Respublikasının Nazirlər Kabineti qərara alır:
 1. “Azərbaycan Respublikasının Kosmik 

Agentliyi (Azərkosmos)” publik hüquqi şəxsin 
Nizamnaməsi” təsdiq edilsin (əlavə olunur).

 2. “Azərbaycan Respublikasının Kosmik 
Agentliyi (Azərkosmos)” publik hüquqi şəxsin 
Strukturu” təsdiq edilsin (əlavə olunur).

 3. “Azərkosmos” Açıq Səhmdar 
Cəmiyyətinin Nizamnaməsinin və strukturu-
nun təsdiq edilməsi haqqında” Azərbaycan 
Respublikası Nazirlər Kabinetinin 2010-
cu il 23 dekabr tarixli 240 nömrəli Qərarı 
(Azərbaycan Respublikasının Qanunvericilik 
Toplusu, 2010, № 12, maddə 1121; 2012, № 
9, maddə 918; 2014, № 6, maddə 747, № 9, 

maddə 1125; 2016, № 3, maddə 581; 2017, № 
10, maddə 1882; 2018, № 3, maddə 591; 2019, 
№ 3, maddə 561, № 4, maddə 756; 2020, № 1, 
maddə 77, № 5, maddə 654) ləğv edilsin.

4. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hü-
quqi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər. 

Əli ƏSƏDOV  
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 57                    Bakı şəhəri, 26 fevral 2022-ci il

Azərbaycan Respublikası Nazirlər Kabi-
netinin “Səyyar vergi yoxlaması zamanı vergi 
orqanları tərəfindən inventarizasiyanın apa-
rılması Qaydaları”nın təsdiq edilməsi haq-
qında” 2003-cü il 12 iyun tarixli 82 nömrəli 
və “Daşınmaz Əmlakın Qeydiyyatı Layihəsi” 
çərçivəsində Azərbaycan Respublikasının 
ərazisində quraşdırılmış Fasiləsiz Fəaliyyət 
Göstərən İstinad Stansiyaları Şəbəkəsində 
olan məlumatlardan istifadənin qayda və 
şərtləri”nin təsdiq edilməsi haqqında” 2017-
ci il 5 iyun tarixli  248 nömrəli qərarlarında 
dəyişiklik edilməsi barədə

“Azərbaycan Respublikası İqtisadiyyat 
Nazirliyinin fəaliyyətinin təmin edilməsi və 
“Azərbaycan Respublikasının İqtisadiyyat 
Nazirliyi haqqında Əsasnamə”nin təsdiqi 
və “Azərbaycan Respublikası İqtisadiyyat 
Nazirliyinin fəaliyyətinin təmin edilməsi və 
“Azərbaycan Respublikası İqtisadi İnkişaf 
Nazirliyinin fəaliyyətinin təkmilləşdirilməsi ilə 
bağlı tədbirlər haqqında” Azərbaycan Respub-
likası Prezidentinin 2006-cı il 28 dekabr tarixli 
504 nömrəli Fərmanında dəyişikliklər edilməsi 
barədə” Azərbaycan Respublikası Preziden-
tinin 2014-cü il 20 fevral tarixli 111 nömrəli 
Fərmanında dəyişiklik  edilməsi haqqında” 
Azərbaycan Respublikası Prezidentinin 2019-
cu il 30 dekabr tarixli 911 nömrəli Fərmanında 
dəyişiklik edilməsi barədə” Azərbaycan 
Respublikası Prezidentinin 2020-ci il 12 
may tarixli 1017 nömrəli Fərmanının 9.3-cü 
bəndinin icrasını təmin   etmək məqsədilə 
Azərbaycan Respublikasının Nazirlər Kabineti          

qərara alır: 
1. “Səyyar vergi yoxlaması zamanı vergi 

orqanları tərəfindən inventarizasiyanın aparıl-
ması Qaydaları”nın təsdiq edilməsi haqqında” 
Azərbaycan Respublikası Nazirlər Kabinetinin 
2003-cü il 12 iyun tarixli 82 nömrəli Qərarında 
(Azərbaycan Respublikasının Qanunvericilik 
Toplusu, 2003, № 6, maddə 350; 2015, № 12, 
maddə 1590) aşağıdakı dəyişikliklər edilsin:

1.1. aşağıdakı məzmunda 1-1-ci hissə 
əlavə edilsin:

“1-1. Bu Qərarda dəyişiklik Azərbaycan 
Respublikası Prezidentinin 2002-ci il 24 
avqust tarixli 772 nömrəli Fərmanı ilə təsdiq 
edilmiş “İcra hakimiyyəti orqanlarının nor-
mativ hüquqi aktlarının hazırlanması və qəbul 
edilməsi qaydası haqqında Əsasnamə”nin 2.6-
1-ci bəndinə uyğun edilə bilər.”;

1.2. həmin Qərarla təsdiq edilmiş “Səyyar 
vergi yoxlaması zamanı vergi orqanları 
tərəfindən inventarizasiyanın aparılması Qay-
daları” üzrə:

1.2.1. 1.3-cü bəndin birinci abzasında 
“Vergilər Nazirliyinin” sözləri “İqtisadiyyat 
Nazirliyi yanında Dövlət Vergi Xidmətinin” 
sözləri ilə əvəz edilsin;

1.2.2. 2.1-ci bəndin birinci abzasında və 
ikinci abzasının ikinci cümləsində ismin müva-
fiq hallarında “Vergilər Nazirliyi” sözləri ismin 
müvafiq hallarında “İqtisadiyyat Nazirliyi 
yanında Dövlət Vergi Xidməti” sözləri ilə əvəz 
edilsin.

2. “Daşınmaz Əmlakın Qeydiyyatı 
Layihəsi” çərçivəsində Azərbaycan Respub-

likasının ərazisində quraşdırılmış Fasiləsiz 
Fəaliyyət Göstərən İstinad Stansiyaları 
Şəbəkəsində olan məlumatlardan istifadənin 
qayda və şərtləri”nin təsdiq edilməsi haq-
qında” Azərbaycan Respublikası Nazirlər 
Kabinetinin 2017-ci il 5 iyun tarixli 248 
nömrəli Qərarında (Azərbaycan Respublikası-
nın Qanunvericilik Toplusu, 2017, № 6, maddə 
1224) aşağıdakı dəyişikliklər edilsin:

2.1. ikinci abzas 1-ci hissə hesab edilsin və 
aşağıdakı məzmunda 2-ci hissə əlavə edilsin: 

“2. Bu Qərarda dəyişiklik Azərbaycan Res-
publikası Prezi-dentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hü-
quqi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər.”;

2.2. həmin Qərarla təsdiq edilmiş 
“Daşınmaz Əmlakın Qeydiyyatı Layihəsi” 
çərçivəsində Azərbaycan Respublikasının 
ərazisində quraşdırılmış Fasiləsiz Fəaliyyət 
Göstərən İstinad Stansiyaları Şəbəkəsində 
olan məlumatlardan istifadənin qayda 
və şərtləri”nin 1.4-cü bəndində “Əmlak 
Məsələləri Dövlət Komitəsinin” sözləri “İqti-
sadiyyat Nazirliyi yanında Əmlak Məsələləri 
Dövlət Xidmətinin” sözləri ilə əvəz edilsin.

Əli ƏSƏDOV  
Azərbaycan Respublikasının  

Azərbaycan Respublikası Nazirlər Kabinetinin Qərarı
№ 58           Bakı şəhəri, 26 fevral 2022-ci il

Azərbaycan Respublikası Nazirlər 
Kabinetinin “Dövlət və bələdiyyə tərəfindən 
yaradılan orta ixtisas təhsili müəssisəsinin 
Nümunəvi Nizamnaməsi”nin təsdiq edilməsi 
və “Orta ixtisas təhsili müəssisəsinin 
Nümunəvi Nizamnaməsi”nin və “Azərbaycan 
Respublikası Nazirlər Kabinetinin dəyişiklik 
edilmiş bəzi qərarlarının siyahısı”nın təsdiq 
edilməsi haqqında” Azərbaycan Respublikası 
Nazirlər Kabinetinin 2011-ci il 14 yanvar ta-
rixli 7 nömrəli Qərarında dəyişiklik edilməsi 
barədə” 2019-cu il 13 may tarixli 219 
nömrəli, “DOST” mərkəzlərinin Nümunəvi 
Nizamnaməsi”nin təsdiq edilməsi barədə” 
2019-cu il 22 may tarixli 236 nömrəli, 
“Azərbaycan Dövlət İqtisad Universitetinin 
Nizamnaməsi”nin təsdiq edilməsi haqqın-
da” 2019-cu il 22 avqust tarixli 365 nömrəli 
və “Azərbaycan Dillər Universitetinin 
Nizamnaməsi”nin təsdiq edilməsi haqqında”  
2019-cu il 10 sentyabr tarixli 401 nömrəli 
qərarlarında dəyişiklik edilməsi barədə

“Azərbaycan Respublikası İqtisadiyyat 
Nazirliyinin fəaliyyətinin təmin edilməsi və 
“Azərbaycan Respublikasının İqtisadiyyat 
Nazirliyi haqqında Əsasnamə”nin təsdiqi 
və “Azərbaycan Respublikası İqtisadiyyat 
Nazirliyinin fəaliyyətinin təmin edilməsi və 
“Azərbaycan Respublikası İqtisadi İnkişaf 

Nazirliyinin fəaliyyətinin təkmilləşdirilməsi ilə 
bağlı tədbirlər haqqında” Azərbaycan Respub-
likası Prezidentinin 2006-cı il 28 dekabr tarixli 
504 nömrəli Fərmanında dəyişikliklər edilməsi 
barədə” Azərbaycan Respublikası Preziden-
tinin 2014-cü il 20 fevral tarixli 111 nömrəli 
Fərmanında dəyişiklik edilməsi haqqında” 
Azərbaycan Respublikası Prezidentinin 2019-
cu il 30 dekabr tarixli 911 nömrəli Fərmanında 
dəyişiklik edilməsi barədə” Azərbaycan Res-
publikası Prezidentinin 2020-ci il 12 may ta-
rixli 1017 nömrəli Fərmanının 9.3-cü bəndinin 
icrasını təmin etmək məqsədilə Azərbaycan 
Respublikasının Nazirlər Kabineti qərara alır:

1. Azərbaycan Respublikası Nazirlər 
Kabinetinin 2019-cu il 13 may tarixli 219 
nömrəli Qərarı (Azərbaycan Respublikasının 
Qanunvericilik Toplusu, 2019, № 5, maddə 
953; 2020, № 11, maddə 1378) ilə təsdiq 
edilmiş “Dövlət və bələdiyyə tərəfindən 
yaradılan orta ixtisas təhsili müəssisəsinin 
Nümunəvi Nizamnaməsi”nin 1.8-ci bəndinin 
birinci cümləsində “Vergilər Nazirliyi” sözləri 
“İqtisadiyyat Nazirliyi yanında Dövlət Vergi 
Xidməti” sözləri ilə əvəz edilsin.

2. Azərbaycan Respublikası Nazirlər 
Kabinetinin 2019-cu il 22 may tarixli 236 
nömrəli Qərarı (Azərbaycan Respublikasının 
Qanunvericilik Toplusu, 2019, № 5, maddə 

969) ilə təsdiq edilmiş “DOST” mərkəzlərinin 
Nümunəvi Nizamnaməsi”nin 1.8-ci bəndinin 
birinci cümləsində “Vergilər Nazirliyi” sözləri 
“İqtisadiyyat Nazirliyi yanında Dövlət Vergi 
Xidməti” sözləri ilə əvəz edilsin.

3. Azərbaycan Respublikası Nazirlər 
Kabinetinin 2019-cu il 22 avqust tarixli 365 
nömrəli Qərarı (Azərbaycan Respublikasının 
Qanunvericilik Toplusu, 2019, № 8, maddə 
1470; 2020, № 11, maddə 1378) ilə təsdiq 
edilmiş “Azərbaycan Dövlət İqtisad Univer-
sitetinin Nizamnaməsi”nin 1.5-ci bəndinin 
birinci cümləsində “Vergilər Nazirliyi” sözləri 
“İqtisadiyyat Nazirliyi yanında Dövlət Vergi 
Xidməti” sözləri ilə əvəz edilsin.

4. Azərbaycan Respublikası Nazirlər 
Kabinetinin 2019-cu il 10 sentyabr tarixli 
401 nömrəli Qərarı (Azərbaycan Respubli-
kasının Qanunvericilik Toplusu, 2019, № 9, 
maddə 1555; 2020, № 11, maddə 1378) ilə 
təsdiq edilmiş “Azərbaycan Dillər Univer-
sitetinin Nizamnaməsi”nin 1.5-ci bəndinin 
birinci cümləsində “Vergilər Nazirliyi” sözləri 
“İqtisadiyyat Nazirliyi yanında Dövlət Vergi 
Xidməti” sözləri ilə əvəz edilsin.

Əli ƏSƏDOV  
Azərbaycan Respublikasının  

Baş naziri

Döyüş hazırlığı planına əsasən, hərbi hissədə taktiki təlim 
keçirilib. Müdafiə Nazirliyindən bildiriblər ki, təlimin ssenarisinə 
uyğun olaraq bölmələr ərazidə müxtəlif üsullarla taktiki yerdəyişmə, 
mühafizə və axtarış əməliyyatları, şərti düşmənin diversiya-
kəşfiyyat qrupunun aşkar edilərək zərərsizləşdirilməsi və digər 
tapşırıqları uğurla yerinə yetiriblər.

Taktiki təlimlərin keçirilməsində əsas 
məqsəd bölmələrin döyüş hazırlığı-
nın yüksək səviyyədə saxlanılması və 

hərbi qulluqçuların praktiki vərdişlərinin 
təkmilləşdirilməsidir.

“Xalq qəzeti”

UNESCO-nun mənzil-qərargahında qurumdakı Daimi 
Nümayəndəliyimizin təşkilatçılığı ilə Azərbaycanın sədrlik etdiyi 
Qoşulmama Hərəkatının (QH) UNESCO yanındakı qrupunun növbəti 
plenar iclası keçirilib.

Hərbi hissədə taktiki təlim keçirilib

Ombudsman Aparatı: Azad edilmiş ərazilərimizdə bir çox 
kütləvi və fərdi məzarların olması ilə bağlı məlumatlar var

Ermənistan tərəfindən Birinci Qarabağ müharibəsi 
dövründə əsir və girov götürülmüş azərbaycanlılar 
amansız işgəncələrə məruz qoyulmaqla qətlə yetirilib, 
daha sonra onların nəşləri kütləvi şəkildə basdırılıb.

AZƏRTAC xəbər verir ki, bu barədə 
Xocavənd rayonunun Edilli kəndində aşkar 
edilən kütləvi məzarlıqla bağlı Ombuds-
man Aparatının məlumatında bildirilib. 

Qeyd olunub ki, Azərbaycan Res-
publikasının Əsir və itkin düşmüş, girov 
götürülmüş vətəndaşlarla əlaqədar Dövlət 
Komissiyasının İşçi qrupunun topladığı 
şahid ifadələri və materiallar əsasında 
daha bir kütləvi məzarlıq Xocavənd rayo-
nunun Edilli kəndində aşkar edilib. Burada 
Ermənistan silahlı qüvvələri tərəfindən 
işğal dövründə girovluqda saxlanılarkən 
qətlə yetirilmiş 15-20 azərbaycanlı mülki 
şəxsin nəşinin 3 metr dərinlikdə basdı-
rıldığı məlum olub. Bu kəndin ərazisində 
başqa kütləvi məzarlıqların da olması 
ehtimal edilir. Bu isə beynəlxalq hüquq və 
beynəlxalq humanitar hüquq normaları-
nın, o cümlədən, “Müharibə qurbanlarının 

müdafiəsi haqqında” 
1949-cu il tarixli Cenevrə 
konvensiyalarının, 
xüsusilə də “Müharibə 
zamanı mülki əhalinin 
müdafiəsi haqqında” Kon-
vensiyanın və ona dair 
1977-ci il tarixli I Əlavə 
Protokolun müddəalarının 
Ermənistan tərəfindən  
kobud şəkildə pozulma-
sıdır. 

İşğaldan azad edilmiş 
ərazilərimizdə, xüsusən 
Xocavənd, Kəlbəcər, Ağdam və Füzuli 
rayonlarında, eləcə də Şuşa şəhərinin 
ətrafında bir çox kütləvi və fərdi məzarların 
olması ilə bağlı məlumatlar var.

Bu ərazilər minalardan təmizləndikcə 
aşkara çıxan kütləvi məzarlıqlar 

Ermənistanın azərbaycanlılara qarşı etnik 
təmizləmə və soyqırımı siyasətini, dinc 
insanlara qarşı törətmiş olduğu müharibə 
cinayətlərini bir daha sübut edir. Bütün bu 
faktlar Ermənistanın beynəlxalq hüquqi 
məsuliyyətə cəlb olunması üçün əsasdır.

Xarici İşlər Nazirliyi nazirliyin və  
aidiyyəti diplomatik nümayəndəliklərin Ukraynadakı 

vəziyyətlə əlaqədar qaynar xətləri barədə məlumat yayıb
Azərbaycan Respublikası Xarici 

İşlər Nazirliyi nazirliyin və aidiyyəti 
diplomatik nümayəndəliklərin 
Ukraynadakı vəziyyətlə əlaqədar 
fəaliyyət göstərən qaynar xətləri 
barədə məlumat yayıb. Bu barədə 
AZƏRTAC-a XİN-in Mətbuat 
Xidməti İdarəsindən məlumat verilib. 

Bildirilib ki, Azərbaycan Respublika-
sının Xarici İşlər Nazirliyi Ukraynadakı 
vəziyyətlə əlaqədar, bu ölkədə daimi və 
müvəqqəti yaşayan, səfərdə olan Azərbaycan 
Respublikasının vətəndaşlarına müraciət 
edərək onlardan hərbi qüvvələrin cəmləşdiyi 
və hərbi obyektlərin yerləşdiyi ərazilərdən 
uzaq olmalarını tövsiyə edir.

 Vətəndaşlarımıza ehtiyac olmadığı 
təqdirdə evlərində və ya güvənli yerlərdə 
qalmaları və səyahətlərdən çəkinmələri 
məsləhət görülür.

 Məlumat verildiyi kimi, ciddi təhlükə 
ilə üzləşmiş Azərbaycan vətəndaşları Ukray-
na ərazisini Moldova, Polşa, Slovakiya, Ma-
carıstan və Rumıniya istiqamətlərində tərk 
edə bilərlər. Vətəndaşlarımız, həmçinin Ru-
mıniya ərazisindən tranzit olaraq Bolqarıstan 
Respublikası ərazisi vasitəsilə Türkiyəyə, 
oradan isə Azərbaycana səfər edə bilərlər.

 Yaranmış suallarla bağlı zəruri 

məlumatın verilməsi üçün Xarici İşlər Na-
zirliyi ilə aşağıdakı əlaqə vasitələri ilə əlaqə 
saxlanıla bilər:

Azərbaycan Respublikasının Xarici 
İşlər Nazirliyinin qaynar xətləri:

Telefon: +994505748595
+994506725868
+994125969422
+994125969301
Elektron poçt: mkon3@mfa.gov.az

Eyni zamanda, aşağıdakı əlaqə vasitələri 
ilə Azərbaycan Respublikasının xarici 
ölkələrdəki aidiyyəti diplomatik missiyaları 
ilə əlaqə saxlanıla bilər:

Azərbaycan Respublikasının Ukray-
nadakı Səfirliyi (Kiyev şəhəri):

Telefon: +380 73 5050000
Elektron poçt: kiev@mission.mfa.gov.az

Azərbaycan Respublikasının Xarkov 
şəhərindəki fəxri konsulluğu:

Telefon: (+38057) 7000531
Elektron poçt: info.azconsulate@gmail.com
Azərbaycan Respublikasının Moldovadakı 
səfirliyi:
Telefon: +373 781 81 361, +373 789 91 849, 
+373 222 32 277
Elektron poçt: chisinau@mission.mfa.gov.az
Azərbaycan Respublikasının Polşadakı 
səfirliyi:

Telefon: +48 576 900 183, +48 22 718 30 70
Elektron poçt: consul_warsaw@mission.
mfa.gov.az
Azərbaycan Respublikasının Macarıstan-
dakı səfirliyi:
Telefon: +36300901033 (telefonla zənglər 
üçün), +994552999012 (WhatsApp vasitəsilə 
zənglər üçün)
Elektron poçt: budapest@mission.mfa.gov.az   
Azərbaycan Respublikasının Slovakiyada 
akkreditə olunmuş səfirliyi:
Telefon: +43 676 844 509 733
Elektron poçt: vienna@mission.mfa.gov.az
Azərbaycan Respublikasının Rumıniyada-
kı səfirliyi:
Telefon: +407 487 77744, +407 409 90079
Elektron poçt: bucharest@mission.mfa.gov
Azərbaycan Respublikasının Bolqarıstan-
dakı səfirliyi: 
Telefon: +359895002732
Elektron poçt: sofia@mission.mfa.gov.az
Azərbaycan Respublikasının Türkiyədəki 
səfirliyi (Ankara şəhəri):
Telefon: +905550310007
Elektron poçt: ankara@mission.mfa.gov.az
Azərbaycan Respublikasının Türkiyənin 
İstanbul şəhərindəki baş konsulluğu:
Telefon: +905441040111
Elektron poçt: istanbul@mission.mfa.gov.az

